
10. september 2020 

Inatsisartut suleriaasianni § 37 naapertorlugu Naalakkersuisunut imaattunik 

apeqquteqarpunga: 

1. UKA2017-imi Imm. 47 Inatsisartunit 

akuersissutigineqarsimasoq, Naalakkersuisunit suli 

suliarineqarpa? 

a. Suli suliarineqarpat; Suliaq sumut killippa? 

b. Suliaq Naalakkersuisunit 

ingerlatiinnarneqarsimanngippat; Sumik tamanna 

peqquteqarpa? 

2. Tassunga tunngasumik Naalakkersuisut allamik 

oqaasissaqarnerpat? 

(Inatsisartunut Ilaasortaq Peter Olsen, Inuit Ataqatigiit) 

Tunngavilersuut: 

Naluneqanngitsutut Ukiakkut ataatsimiinnerni 2017-mi immikkoortoq 47 

inatsisartunit akuersissutigineqarpoq. 

Qinigaaffik nutaaq aallartikkaangat Naalakkersuisut nutaat pilersut siulimik 

suliarisaat Inatsisartunillu peqquneqarsimaneri, namminneerlutik 

atisinnaasarpaat. Tamanna pingaartumik pisarpoq suliat Naalakkersuinikkut 

pingaartitat eqqartorneqartillugit. 

Tamanna pillugu paaserusuppara Naalakkersuit suliassamut qulaani 

pineqartumut tunngatillugu sumut killissimanersut. 

Taamatut tunngavilersuuteqarlunga matumuuna apeqquteqaatiga 

ingerlateqqippara. 

Kissaatigaaralu apeqqutikka ullut qulit iluanni akineqassasut. 


